
 Annotatsiya: Ushbu maqola O`zbekiston xalq shoiri ,mahoratli tarjimon Jamol 

Kamolning “Jamila” dostoning tahliliga bag‘ishlanadi. Shoirning badiiy mahorati, 

obraz yaratishi,so`z qo‘llash uslubi,dostonning til xususiyatlari ochib berishga harakat 

qilingan. 

  Kalit so‘z:  Uslub, mahorat, doston, so`z qo'llash, milliy kurashchi. 

   

 “XX asrning 60-yillarida o`zbek dostonchiligida shakliy,uslubiy izlanishlar 

jarayoni kechdi.Shu davrda yaratilgan tarixiy mavzudagi poemalarni xarakteriga ko`ra 

quyidagicha guruhlashtirish mumkin: 1.Mashhur tarixiy shaxslar haqidagi poemalar. 

Bunga M.Alining  “Mashrab”, “Gumbazdagi nur”,  E.Samandarning  “Erk sadolari”,  

Sh.Qurbonning  “So`z yo`li”,  A.Mahkamning  “Tavajjuh”,  I.To`lakovning  “So`ngi 

kecha” kabi poemalari misol bo`la oladi.    2.Milliy ozodlik kurashchilari obrazi 

yaratilgan poemalar. Bu silsiladan E.Vohidovning  “Ruhlar isyoni” , Jamol Kamolning  

“Varaxsha”,  “Jamila”, U.Azimning  “Xalil Sulton”,  A.Suyunning  “Sarbadorlar ”,  

Sh.Qurbonning “Temur Malik yurgan yo`llarda”  poemalari o`rin olgan. 

Davr poemalarida tarixiy shaxslar obrazlari vositasida umuminsoniy g`oyalarni 

targ`ib qilishga intilish keng kuzatildi. Bunda ko`pincha vatanparvarligi, el-u yurt 

tinchligi va mustaqilligi, farovonligi yo`lida jasorati yoxud xalq ma’naviyatini 

yuksaltirishdagi  beqiyos  xizmatlari  bilan nom qozongan insonlar bosh obraz sifatida 

tanlangan. ” [1,139-140]    

 XX asrda insoniyat bitmas-tuganmas jabr, zulm ,iztirob, ayriliq... azoblarini 

solgan ikki olamshumul jahon urushlarini boshidan o`tkazdi. Urushning butun 

dahshatini tasvirlash shu davrda yashagan, shu davrda frontda va front ortida ijod 

qilgan, shu davrda bolaligi kechgan ijodkorlar asarlarida real hayotiy haqiqatlar asosida 

tasvirlandi. Shoir  Abdulla Oripovning “Globallashuv” she’rida shunday misralar bor: 

“Zaminni bir ari chaqqani chog`i,  Qabarib chiqadi ikkinchi yog`i”. Darhaqiqat, 

dunyoning bir tomonida bo`ladigan urush, ofat, hunrezliklar dunyoning narigi 

tomoniga ham,albatta , ta’sirini ko`rsatmay qolmaydi. 

Jamol Kamolning “Jamila” dostoni erk uchun, ozodlik uchun, istiqlol uchun 

kurashgan Jazoyir halqining jasur, vatanparvar qizi Jamila Buxired jasoratiga 

bag`ishlanadi. Doston to`rt qisimdan tarkib topgan. Bizningcha, birinchi qismda 

Jazoyir xalqining nurli osmonini qoplagan qora bulutli kunlarni, ikkinchi qismida 

payhon bo`lgan diyorning mozorga aylanganidan onasiga o`tinib, qo`liga qilich olgan 

jasoratli qiz, uchinchi qisimda Jamilaning asir tushgandagi holati va so`ngi qismida esa 

asrlar o`tsada  nomi onalarning allalarida yangrashi, Jamilaning nomi bilan Jazoyirning 

porloq tarixi boshlanajakligi qalamga olinadi. 

   Asosiy mavzu urush va urushning qoldirgan jarohatlaridan so`zlaydi. 

J.Kamolning “Jamila”dostoni milliy ozodlik kurashchisi obrazini badiiy qimmati bilan 

ahamiyat kasb etadi.Shoirning so`z tanlashdagi badiiy  mahoratini quyidagi o`rinlarda 

ko`rishimiz mumkin. 

    “O`zbek tilining izohli” lug`atida qora so`zining o`ndan ortiq ma’nolari 

berilgan.Shulardan ko`chma ma’noda qora so`zi - umuman salbiy belgini ,salbiy 

belgiga egalikni ,yomon ma’nolarini anglatgan. [2,381] Shoir dostonning bir necha 

o`rinlarida qora so`zi bilan birikmalar tuza olganki, zulmatni, chirkinlikni, nafratni 

ushbu qora qa’la, qora zindon,qora devor,qora burchak,qora chiroq,qop-qora izn 

birikmalarida mahorat bilan tasvirlay olgan. 

...Qora qal’a,qora  zindon, 

                                         Temir panjara,    

Tutqun bo`lgan Jamilaning 

                                         ko`kragi yara... 

...Bundagi har qora devor, 

                                          har qora burchak, 

                                          Miltiragan qora chiroq, 

Yana o`rgimchak...[3,264] 

  Shoir Jamilaning asiralikdagi  ruhiy holati savol-javob shaklida haqqoniy 

tasvirlay olganki, u ayol kishi bo`la turib, Vatani uchun kurashmoqlikni o`zining 

farzandlik burchi deb biladi.Xuddi dilovar momomiz To`marisning ruhiyatiga 

yaqinlashtiriladi. 

Shaharlardan vabo sudrab 

                                             o`tganim yo`q-ku! 

                                              Mayli ,oting! 

                                              Mayli,osing! 

                                               Mayli,qovuring! 

      Etlarimni to`g`rab-to`g`rab , 

                                               Qahqaha uring! 

        Niyatim pok ,quyosh yang`lig` 

                                              so`nmas shiorim 

                                     Ozod bo`lsin zulmingizdan elim diyorim!.. [3,265] 

Doston masnaviy shaklida yozilgan bo`lib, unda qo`llanilgan  metaforalar ham 

ofat do`li, nafrat o`ti, o`tli so`z, odamxo`r qafas...urush manzaralarini  tasvirini ochib 

berishda takrorlanmas .Urush har bir xonadonga kulfat olib kelgan, har bir qalbda 

bitmas jarohat qoldirgan. Lekin urush degan balo hali Yer yuzidan butunlay  

yo`qolgani yo`q. U goh terrorchilik shaklida, goh milliy va diniy adovatlar shaklida o`z 

sharpasini ko`rsatib turibdi. Agar odamzod ogoh bo`lmasa, ona zamindagi barcha 

tinchliksevar kuchlar unga qarshi chiqmasa, bu fojia avvalgilaridan ham dahshatliroq  

bo`lib takrorlanishi mumkin. 

 Jamol Kamol nafaqat o`zining lirik аsаrlаri hamda tarjimalari  оrqаli insоnlаrning 

ichki tuyg`ulаri, hissiyoti, ruhiy kеchinmаlаrini shundаy mаhоrаt bilаn tаsvirlаy 

оlgаnki, ushbu asarlarni o`qishimiz bilаn o`shа tuyg`ulаr qаlbimizdа tug`yon urаdi, 

tаsаvvurimiz tiniqlаshаdi. 

